
1.2.- Unha proposta de actividade

Imos facer un xogo que pode permitir abrir o debate na aula para
identificar cales son as súas ideas previas sobre os estereotipos
relacionados co xénero.

Para facer o xogo, precisas dun ordenador conectado a un canón
para poder proxectar o que aparece na pantalla e que o teu
alumnado utilice os seus teléfonos.

Unha vez que teñas todo aceso, accede a esta ligazón:

https://play.kahoot.it/#/k/673ab9f0-3022-4c06-bb13-fe602d9db59d 

Pídelle ao teu alumnado que cos seus teléfonos accedan a:

https://kahoot.it 

No recadro que lles aparece na pantalla do teléfono deberán introducir o código que se ve
na pantalla da aula.

Posteriormente, na nova pantalla, pediralles que introduzan o seu nome.

Progresivamente, segundo os vaian introducindo, aparecerán na pantalla da aula.

Cando todo o alumnado teña accedido, pulsa el botón start e comeza o xogo.

Neste xogo verás que aparecen 9 preguntas. En 3 delas, pregúntase sobre o autor ou
autora de 3 obras literarias; noutras, preguntase polo director ou directora de películas de
cine e noutras, sobre obras arquitectónicas. Non é doado que o alumnado coñeza o autor
ou autora de cada unha das obras propostas, así que, realmente o que se está a pedir é

https://play.kahoot.it/#/k/673ab9f0-3022-4c06-bb13-fe602d9db59d
https://kahoot.it/

unha contestación que debería ser
intuitiva: en función da temática ou do
estilo de cada unha das obras,
escollemos quen é a persoa que a
realizou.

O debate pode suscitarse a partir do
criterio elixido (deliberadamente ou de
forma inconsciente) para decidir se o
autor era un home, ou a autora era
unha muller.

Será o autor dunha película de guerra, un home? podería ser unha muller? Esta situación
ocorreulle na realidade a unha das autoras que aparecen no xogo, cando presentou a súa
obra de terror baseada nun monstro creado por un médico a partir de cadáveres. A
sociedade da época considerou que non podía estar escrita por ela e que o autor tiña que
ser o seu home.

Para ler

Beard, M. (2018).: Mujeres y poder, un
manifiesto. Crítica. Barcelona.

"Miña nai, entra na casa e ocúpate dos labores
que che son propios, do tear e da roca. O relato
estará a cargo dos homes, e sobre todo ao meu.
Meu é pois o goberno da casa."

Este texto da Odisea, que Homero pon en boca de Telémaco, é, segundo a
académica británica Mary Beard, o primeiro exemplo documentado da Historia no que
un home lle di a unha muller que garde silencio.  Representa o costume de silenciar
ás mulleres e de como este hábito formaba parte dun mecanismo profundamente
intrincado na cultura occidental. A arroutada de Telémaco viría ser, segundo a autora,
o primeiro caso dunha extensa lista de “frutuosos intentos non só de excluír ás
mulleres do discurso público, senón tamén de facer ostentación desta exclusión.”

